
Na 11. sjednici  Općinskog vijeća Ilijaš održanoj dana 20.07.2017.godine, Alan Šerak –
vijećnik SDP-a, uputio je sljedeće pitanje:

"Prije svega želim da izrazim svoje negodovanje, obzirom da nisam u potpunosti
dobio odgovore na pitanja koja sam postavio na pretprošloj sjednici OV-a, jer na
prošloj nisam bio, jer bi i tada naravno reagovao. Dakle, tražio sam spisak imena
koga smo to do sada zaposlili u Osnovnoj školi "Stari Ilijaš"? Pozivaju se tamo na
zaštitu ličnih podataka, što po mom mišljenju apsolutno nema veze sa onim što sam
ja pitao. Jasno je da nekom ne odgovara to pitanje, međutim svi oni koji su vukli
određene  poteze  po  tom  pitanju  imaju  da  odgovaraju  za  iste.  Dakle,  ja  opet
insistiram i obnavljam to pitanje i  tražim da mi se dostavi spisak svih naknadno
uposlenih  u  Osnovnu  školu  "Stari  Ilijaš",  isključujući  one  koji  su  prema
preraspodjeli  tada  iz  Osnovne  škole  "Hašim  Spahić"  bili  primorani  da  pređu  u
novootvoreni  obrazovni  objekat,  koji  se  zove  Osnovna  škola  "Stari  Ilijaš".
Također, evo dva mjeseca su prošla a i dalje nisam dobio odgovor na pitanje koje
sam uputio resornom ministarstvu obrazovanja Kantona Sarajevo i zanima me dali
je  uvaženi  ministar  subjektivno  tumačenjem  Pravilnika  o  prijemu  uposlenika  u
osnovne škole  koje  gravitiraju  na  području  Kantona Sarajevo,  svojim Odlukama
favorizovao određene ljude u odnosu na druge i na taj način po meni prekršio niz
nekih moralnih i zakonskih odredbi. Dakle, insistiram i dalje na ovom pitanju, isto
obnavljam također, a isto tako tražim da mi se dostavi na neki način evo i garancija
da  je  to  pitanje  uopće  otišlo  iz  ove  Općine  prema  nadležnom  ministarstvu,  jer
moram  biti  realan  i  reči  da  sumnjam  da  je  ovo  pitanje  završilo  kod  uvaženog
ministra.  Ukoliko  ministar  odluči,  naravno  da  i  dalje  ne  odgovara  na  ovu  vrstu
pitanja, onda će isti biti pitan na sjednici Skupštine Kantona Sarajevo ispred Kluba
poslanika SDP-a BiH, samo što ćemo onda malo drugačiju priču pričati, onda ćemo
konkretno o imenima pričati. Nisam znao da smo izvršili primanje uposlenika u JU
KSC i Radio Ilijaš i ovom prilikom ću čestitati vijećnici SDA-e. Dakle, čestitam na
poslu,  a  ovim putem ću Vas zamoliti,  odnosno od Vas zahtijevati  da  Vaš posao
obnašate, prije svega profesionalno, da isto ne izvještavate samo sa skupova SDA-
e.  Dakle,  stavite  se  u  funkciju  onoga  za  šta  ste  izabrani,  odnosno  imenovani,
postavljeni  i  od  Vas  ubuduće  očekujem kada  budete  objavljivali  bilo  koju  vrstu
članaka, kako na portalima tako i putem javnog emitera da to bude ono što se zove
javno, jer to nije stranački medij da se razumijemo, to je medij koji pripada svim
građanima općine Ilijaš."   

Odgovor:

Pitanje  je  dana  21.07.2017.godine  upućeno  JU  OŠ  "Stari  Ilijaš"  i  Ministarstvu  za
obrazovanje, nauku i mlade Kantona Sarajevo putem protokola i službenog faxa.

Prilog: 

1.Kopija akta Službe za društvene djelatnosti i poslove mjesnih zajednica broj:07-38-sl./17
upućenog JU OŠ "Stari Ilijaš" dana 21.07.2017.godine.

2.Kopija akta Službe za društvene djelatnosti i poslove mjesnih zajednica broj:07-38-sl./17
upućenog  Ministarstvu  za  obrazovanje,  nauku  i  mlade  Kantona  Sarajevo  dana
21.07.2017.godine.

3.Odgovor   Ministarstva  za  obrazovanje,  nauku i  mlade Kantona Sarajevo broj:11-05-
24634/17 od 04.09.2017.godine.

